
						Dari Wikisumber bahasa Indonesia, perpustakaan bebas

					

					


					
					
					Halaman ini belum diuji baca
Suko nan bukan alang-alang, baju lah baturai-turai, kodek lah
basimpang-simpang, abuak lah bagabang-gabang, siapo urang nan
mancaliak, gadang ketek tuo mudo, habih tacangang kasadonyo,
habih galak-galak balako, mancaliak amai si Umbuik.
Maliek laku parangainyo, banyaklah urang nan batanyo, surang
tidak diacuahkannyo, antah tadanga antah tidak, awak balari-lari
juo, parupuak dijunjuangnyo juo.
Lah duo banta inyo balari, tibolah inyo tangah laman, lalu
naiak inyo sakali, batanyo si Umbuik Mudo, “Oi Amai joden di amai,
lai dapek nan denai katokan, lai ado nan Amai cari.”
Manjawab amai si Umbuik, hangoknyo lah sayuik-sayuik
sampai, bakato tahanti-hanti, dek panek balari-lari.
“Oi buyuang si Umbuik Mudo, kok itu nan waang tanyokan,
kok itu nan waang sabuik, cameh mati badan denai, hampia kito tak
basuo.
Mamukek tantang taluak kosong
Kanailah anak maco aji;
Kok tak Allah nan manolong
Haram tajajak tanah tapi
Caliaklah baju den dek anak, lah habih batirai-tirai, lah
sempang-sempang tigo, indak bacando badan lai, baunjun-unjun jo
kalo, baragang-ragang jo ikan, baelo-elo jo nago, dek untuang
pambarian Allah, lai dapek parupuak nantun.”
Kununlah si Umbuik Mudo, sarato maliek parupuak nantun,
riang nan bukan alang-alang, dibaok sakali masuak biliak, dirauiknyo
parupuak nantun, lah sudah tapabuek, batanyo amainyo,
“Buyuang, apo nan waang pabuek, apo nan waang karajokan.
Buyuang, mangapo waang kini?”
Manjawab si Umbuik Mudo, “Kok itu nan Amai tanyokan,
awakden mambuek pupuik, kok lai malu ka tabangkik, kok lai malu

